
	N 01/9-1/2332-2024

	 ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու և Հայաստանի Հանրապետության Սյունիքի մարզպետի աշխատակազմին գումար հատկացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
           Նախագծով առաջարկվում է ՀՀ 2024թ. պետական բյուջեով նախատեսված ՀՀ կառավարության պահուստային ֆոնդից ՀՀ Սյունիքի մարզպետի աշխատակազմին հատկացնել 59․9 մլն դրամ՝ Լեռնային Ղարաբաղից Հայաստանի Հանրապետություն բռնի տեղահանված անձանց առաջին անհրաժեշտության ապրանքների հրատապ ձեռքբերման, ինչպես նաև հյուրանոցային ծառայությունների գծով փաստացի կատարված ծախսերի փոխհատուցման նպատակով։ 
Նախագծի հիմնավորման համաձայն վերոնշյալ նպատակի համար 2023 թվականին ՀՀ կառավարության որոշումներով ՀՀ Սյունիքի մարզպետի աշխատակազմին հատկացված 573․0 մլն դրամ գումարից 79.0 մլն դրամ գումարի ծախսը չի կատարվել՝ դեկտեմբերի 28-ին գերծառնաբեռնվածության և ժամանակի սղության պատճառով ու ամբողջությամբ վերադարձվել է ՀՀ պետական բյուջե: 
Սակայն հիմնավորման մեջ թվարկված ՀՀ կառավարության 5 որոշումներից 4-ն ընդունվել են 2023 թվականի սեպտեմբեր-հոկտեմբեր ամիսներին, իսկ 1-ը՝ դեկտեմբերի 14-ին: Այս պարագայում հիմնավոր չէ փաստացի կատարված ծախսերի դիմաց վճարումները դեկտեմբերի 28-ի գերծառնաբեռնվածության հանգամանքով պայմանավորելը: Բացի այդ նախագծին կից ներկայացված չեն պարտավորությունները հիմնավորող ակտերի հիմքով պահանջվող գումարի հաշվարկ-հիմնավորումները: 
Ելնելով վերոգրյալից, և նկատի ունենալով, որ նույն նպատակի համար ՀՀ կառավարության 25.09.2023թ. N1636-Ն և 19.10.2023թ. N1811-Ն որոշումներով ՀՀ կառավարության պահուստային ֆոնդից դրամաշնորհի տեսքով համապատասխանաբար 100.0 մլն դրամ և 479.0 մլն դրամ է հատկացվել Սյունիքի մարզի զարգացման և ներդրման հիմնադրամին, առաջարկում ենք պարտավորությունների հիմնավորվածության պարագայում ֆինանսավորման հարցը կարգավորել հիմնադրամի միջոցների հաշվին՝ ՀՀ կառավարության պահուստային ֆոնդը չդիտարկելով որպես ֆինանսավորման աղբյուր։ 
 Հարկ է նշել նաև, որ նախագծում առկա է խմբագրական բնույթի թերություններ, մասնավորապես NN 3 և 4 հավելվածներում բացակայում են ծախսերի հասցեականությունը բնութագրող չափորոշիչները, իսկ NN 3 և 4 հավելվածների վերնագրում աղյուսակների հղումները չեն համապատասխանում ՀՀ կառավարության 28.12.2023թ.-ի N 2323-Ն որոշման համապատասխան աղյուսակներին։
    
	























Ընդունվել է։ Ներկայացվել է հիմնավոր փաստաթղթերը։





Ընդունվել է մասնակի։  5,171.2 հազ․ դրամ գումարը կիրականացվի Սյունիքի մարզի զարգացման և ներդրման հիմնադրամի միջոցների հաշվին, քանի որ ՀՀ կառավարության 25.09.2023թ. N1636-Ն և 19.10.2023թ. N1811-Ն որոշումներով հատկացված գումարները ծախսվել են և մնացորդը կազմում է 5,171,2 հազ.դրամ։


Ընդունվել է։ Կատարվել է համապատասխան փոփոխությունները։






	ՀՀ վարչապետի աշխատակազմ
	02/16.12/7888-2024

	1. Նախագծի 3-րդ կետի 1-ին ենթակետով սահմանվում է, որ ՀՀ կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 71-րդ կետի 1-ին ենթակետի «զ» պարբերության պահանջները կարող են ամբողջությամբ կամ մասնակի չկիրառվել: Միաժամանակ, նախագծի նույն կետի 2-րդ ենթակետով նախատեսվում է, որ  ապրանքների գնման գործարքները կարող են կատարվել առանց գրավոր պայմանագրերի կնքման: Սակայն գտնում ենք, որ առաջարկվող կարգավորումը չի համապատասխանում իրավական որոշակիության սկզբունքին և խնդրահարույց է ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետի կարգավորումների տեսանկյունից:
2. Նախագծի 2-րդ կետով հանձնարարվում է ՀՀ Սյունիքի մարզպետին (…) ՀՀ կառավարության 2023 թվականի դեկտեմբերի 28-ի N 2323-Ն որոշման N 10 հավելվածում կատարել սույն որոշումից բխող փոփոխությունները, որը դուրս է նրա  իրավասությունների շրջանակից:

	      Ընդունվել է։ Կատարվել են համապատասխան փոփոխությունները հիմք ընդունելով ՀՀ կառավարության   15․06.2018թ-ի N 706-Ն որոշման հավելվածի 38.1.  կետի 1)-ին ենթակետը, ըստ որի նախորդ տարիների բյուջեների կատարման ընթացքում ստանձնած պարտավորությունների դիմաց առաջացած պարտքերի մարմանն ուղղվող ծախսերը համարվում են ԳՉԾ։ 





      Ընդունվել է։ Կատարվել է համապատասխան փոփոխությունները։




